
 ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
                          ----------------------------------------------------------------------------------
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «ժգ» ենթակետը՝ Հայաստանի Հանրապետության կառա​վարությունը որոշում է.

1. Հայաստանի Հանրապետության կառավարության 2010 թվականի օգոստոսի 5-ի «Հայաստանի Հանրապետության արդարադատության նախարարության իրավական ակտերի փորձաքննության գործակալության կանոնադրությունը և կառուցվածքը հաստատելու մասին» N 1045-Ն որոշման N 2 հավելվածում կատարել հետևյալ փոփոխությունները.


1) Գործակալության պետաիրավական օրենսդրության փորձաքննության բաժինը և ֆինանսատնտեսական օրենսդրության փորձաքննության բաժինը վերակազմավորման միջոցով վերակազմակերպել սահմանադրական և վարչական իրավունքի բնագավառների իրավական ակտերի փորձաքննության բաժնի, հարկային, մաքսային իրավունքի և ֆինանսական այլ բնագավառներում իրավական ակտերի փորձաքննության բաժնի, մասնավոր իրավունքի բնագավառի իրավական ակտերի փորձաքննության բաժնի և գերատեսչական նորմատիվ իրավական ակտերի գրանցման բաժնի` կառուցվածքային ստորաբաժանումների կարգավիճակով:

2. Այդ կապակցությամբ որոշման N 2 հավելվածը շարադրել նոր խմբագրությամբ` համաձայն հավելվածի:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված
ՀՀ կառավարության 2011 
թվականի           -ի 

N      -Ն որոշման
Հավելված 2

ՀՀ կառավարության 2010
 թվականի օգոստոսի 5-ի 

N 1045-Ն որոշման
Կառուցվածք
Հայաստանի Հանրապետության արդարադատության
 նախարարության իրավական ակտերի փորձաքննության գործակալության
Կառուցվածքային ստորաբաժանումներ
Սահմանադրական և վարչական իրավունքի բնագավառների իրավական ակտերի փորձաքննության բաժին
 Հարկային, մաքսային իրավունքի և ֆինանսական այլ բնագավառներում իրավական ակտերի փորձաքննության բաժին
 Մասնավոր իրավունքի բնագավառի իրավական ակտերի փորձաքննության բաժին
Գերատեսչական նորմատիվ իրավական ակտերի պետական փորձաքննության և գրանցման բաժին:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի N 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և առկա խնդիրները.
Ներկայումս ՀՀ արդարադատության նախարարության իրավական ակտերի փորձաքննության գործակալությունն ունի երկու բաժին, և այդ բաժիններում են կենտրոնանում գործակալություն մուտքագրվող բոլոր գործերը, իսկ երկու բաժինների պետերի ծանրաբեռնվածությունը հասնում է շատ մեծ չափերի: Բացի այդ, բաժինների ծանրաբեռնվածությանն է նպաստում նաև այն, որ բաժինների աշխատողներին մակագրվող գործերը, փաստորեն. չեն բաշխվում ըստ ոլորտների, ուստի աշխատողները ըստ էության փորձաքննության են ենթարկում օրենսդրության բոլոր բնագավառներն ընդգրկող իրավական ակտերի նախագծերը:

Առաջարկվող լուծումները.
Նախագծով առաջարկվում է Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշմամբ հաստատված Հայաստանի Հանրապետության արդարադատության նախարարության իրավական ակտերի փորձաքննության գործակալության բաժինները վերակազմավորման միջոցով վերակազմակերպել սահմանադրական և վարչական իրավունքի բնագավառների իրավական ակտերի փորձաքննության բաժնի, հարկային, մաքսային իրավունքի և ֆինանսական այլ բնագավառներում իրավական ակտերի փորձաքննության բաժնի, մասնավոր իրավունքի բնագավառի իրավական ակտերի փորձաքննության բաժնի և գերատեսչական նորմատիվ իրավական ակտերի գրանցման բաժնի` կառուցվածքային ստորաբաժանումների կարգավիճակով:

Ակնկալվող արդյունք.
Սույն որոշման ընդունման արդյունքում հնարավոր կլինի ՀՀ արդարադատության նախարարության իրավական ակտերի փորձաքննության գործակալության կառուցվածքային ստորաբաժանումներում կատարել աշխատանքի ճիշտ բաշխում` ապահովելով նաև իրավական ակտերի փորձաքննության իրականացումն ըստ ոլորտների: 

ՏԵՂԵԿԱՆՔ N 1
«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի N 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ N 2
«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի N 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ

ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2010 թվականի օգոստոսի 5-ի N 1045-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման դեպքում պետական բյուջեի եկամուտների ավելացում կամ նվազեցում չի առաջանում։
Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի ԹԻՎ 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ վերաբերյալ կատարված առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2
	3
	4

	Հայաստանի Հանրապետության ֆինանսների նախարարություն

/14.07.2011թ. թիվ 1/4.1-2/81604-11 գրություն/
	Հայաստանի Հանրապետության ֆինանսների նախարարությունը չի առարկում ՀՀ արդարադատության նախարարության իրավական ակտերի փորձաքննության գործակալության կառուցվածքային փոփոխությունները կատարել ՀՀ արդարադատության նախարարության աշխատակազմի համար հաստատված աշխատողների ընդհանուր թվաքանակի և պահպանման ծախսերի սահմաններում:
	Ընդունելի է.
	ՀՀ արդարադատության նախարարության իրավական ակտերի փորձաքննության գործակալության կառուցվածքային փոփոխությունները կատարվելու են ՀՀ արդարադատության նախարարության աշխատակազմի համար հաստատված աշխատողների ընդհանուր թվաքանակի և պահպանման ծախսերի սահմաններում:

	Հայաստանի Հանրապետության քաղաքացիական ծառայության խորհուրդ

/15.07.2011թ. թիվ  02/12/2/96-11 գրություն/
	«Հայաստանի Հանրապետության կառավարության 2010 թվականի օգոստոսի 5-ի թիվ 1045-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ.

1. Հաշվի առնելով «Իրա​վա​կան ակտերի մասին» Հայաս​տանի Հանրա​պետության օրենքի 43-րդ հոդվածի պահանջները՝ առաջարկում ենք Նախագծի նախաբանը շարադրել հետևյալ խմբագրությամբ.

Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «ժգ» ենթակետի և «Իրա​վա​կան ակտերի մասին» Հայաս​տանի Հանրա​պետության օրենքի 70-րդ հոդվածի 5-րդ մասի պահանջներով՝ Հայաստանի Հանրապետության կառա​վարությունը որոշում է.»:

2. Նախագծի 1-ին կետի 1-ին ենթակետի վերաբերյալ առաջարկում ենք հետևյալը.

Գործակալության պետաիրավական օրենսդրության փորձաքննության բաժինը և ֆինանսատնտեսական օրենսդրության փորձաքննության բաժինը նպատակահարմար է բաժանման ձևով վերակազմակերպել յուրաքանչյուրն առանձին, կամ նշված երկու բաժիները միաձուլել և բաժանման ձևով վերակազմակերպել, կամ երկու գործող բաժիները վերակազմավորման միջոցով վերակազմակերպել համապատասխան բաժինների: Հակառակ դեպքում անորոշ կլինի վերակազմակերպվող կառուցված​քային ստորաբա​ժանումներում արտա​մրցութային կարգով քաղաքա​ցիական ծառայողների նշանակումներ կատարելը:

3. Նախագծի 2-րդ կետի «Որոշման 2-րդ» բառերը փոխարինել «Այդ կապակ​ցութ​յամբ որոշման N 2»  բառերով:
4.Նախագծի հավելվածում Կառուցվածքի վերնագիրը «ՆԱԽԱՐԱՐՈՒԹՅԱՆ» բառից հետո լրացնել «ԱՇԽԱՏԱԿԱԶՄԻ» բառով:


	1. Ընդունվել է.

2. Ընդունվել է.

3.Ընդունվել է.

4. Չի ընդունվել.
	1. Նախագծում կատարվել են համապատասխան փոփոխություններ:
2. Նախագծում կատարվել են համապատասխան փոփոխություններ:
3. Նախագծում կատարվել են համապատասխան փոփոխություններ:
4. Նախագծի հավելվածում կառուցվածքի վերնագրում «աշխատակազմի» բառի բացակայությունը բխում է  Հայաստանի Հանրապետության կառավարության 2010 թվականի օգոստոսի 5-ի թիվ 1045-Ն որոշման դրույթներից:


